Ρωμανοῦ Μελωδοῦ Κοντάκιον εἰς τὸν πειρασμὸν τοῦ Ἰωσήφ οὗ ἡ ἀκροστοιχίς

ΕΙΣ ΤΟΝ ΙΩΣΗΦ ΡΩΜΑΝΟΥ ΕΠΟΣ

Οἶκος α’

Ἔχοντες βασιλέα οὐρανῶν βασιλείαν

διδοῦντα τοῖς αὑτοῦ στρατιώταις,

ἐνδυσώμεθα τὴν ἀρετὴν πανοπλίαν οὖσαν 
τῶν ψυχῶν ἄτρωτον,

ἵνα καὶ πολεμήσωμεν ὡς ἔμφρονες τὴν ἁμαρτίαν.

Tίνα δὲ τὴν ἀρετὴν νοῶμεν; Φιλοσοφίαν ὁρῶμεν ταύτην·

τέχνη γὰρ ἐστὶ τῶν τεχνῶν, ὡς ἀκούομεν,

τῶν ἐπιστημῶν ἐπιστήμη τυγχάνουσα·

δι’ αὐτῆς, ὡς διὰ κλίμακος, χειραγωγεῖται ψυχὴ

καὶ πρὸς ὕψος ἀναφέρεται τῆς οὐρανίας ζωῆς·

φρόνησιν καὶ ἀνδρείαν τοὺς ἀνθρώπους διδάσκει,

ἔτοι δὲ σωφροσύνην καὶ τὴν δικαιοσύνην.

Τούτοις ἡμεῖς τοῖς ὅπλοις τειχίσωμεν

καὶ τοῦ Χριστοῦ τὴν χάριν αἰτήσωμεν·

δίδωσι γὰρ τοῖς αὐτὸν ἀγαπῶσι

τὴν κατ’ ἐχθρῶν ἀναδήσασθαι νίκην,

ὅτι πάντα ἐφορᾷ τὸ ἀκοίμητον ὄμμα.
